
Annotasiya: Alohida ta’lim ehtiyojiga ega o‘quvchilarda ijodiy qobiliyatni rivojlantirish 

xaqida ma’lumotlar berilgan. 

Kalit so’zlar: Alohida ta’lim ehtiyojiga o‘quvchilar, ijodiy qobiliyatni rivojlantirish, 

axborot texnologiyalari,  innovatsoin  metod. 

 

Mustaqilligimiz poydevorini mustahkamlash hamda O‘zbekistonni buyuk davlatga 

aylantirishda ta’lim-tarbiya ishlarini oqilona yo‘lga qo‘yish, yoshlarni zamonaviy ilm-fan, 

madaniyat, texnika va texnologiya yutuqlari bilan muntazam ravishda tanishtirib borish 

muhim ahamiyatga ega.  Zero, taraqqiyot taqdirini ma’naviy jihatdan yetuk, irodasi 

baquvvat, iymoni butun, zamonaviy fikrlaydigan, muayyan kasb-hunarga ega bo‘lgan 

yuksak salohiyatli shaxslar hal etadi. 

Bu borada Alohida ta’lim ehtiyojlari bo‘lgan bolalarga ta’lim-tarbiya berish tizimini 

yanada takomillashtirish maqsadida O‘zbekiston Respublikasi prezidentining qarori, 

13.10.2020 yildagi PQ-4860-son bilan tasdiqlandi. Ushbu  qarorda  “Alohida ta’lim 

ehtiyojlari bo‘lgan bolalarga ta’lim-tarbiya berish tizimini takomillashtirish hamda inklyuziv 

ta’limni rivojlantirish chora-tadbirlari to‘g‘risida”gi farmoyishi muhim ahamiyatga ega 

bo‘ldi .   

Dasturda 2020 - 2025-yillarda xalq ta’limi tizimida inklyuziv ta’limni rivojlantirish, 

inklyuziv ta’limda o‘qitish usullari takomillashtiriladi hamda ta’lim jarayoniga 

individuallashtirish tamoyillari bosqichma-bosqich joriy etish, alohida ta’lim ehtiyojiga ega 

o‘quvchilarda ijodiy qobiliyatni rivojlantirish kabi masalalarga katta e’tibor berilgan. 

“Ta’lim to‘g‘risida”gi Qonunning 23-moddasida “Jismoniy yoki ruhiy rivojlanishida 

nuqsoni bo‘lgan, shuningdek, uzoq vaqt davolanishga muhtoj bolalar va o‘smirlarni 

o‘qitish, ularni tarbiyalash uchun ixtisoslashtirilgan ta’lim muassasalari tashkil etiladi” 

deyilishining o‘zi ham jamiyatimizning g‘oyatda insonparvarligidan dalolatdir. 

  Imkoniyati cheklangan o‘quvchilarni xotirasi yaxshiligini hisobga olib, alohida ta’lim 

ehtiyojiga ega o‘quvchilarda ijodiy qobiliyatni rivojlantirishga e’tibor berilsa kelajakda o‘z 

o‘rni topishiga zamin bo‘ladi. Shuning uchun hozirgi kunda maxsus va ixtisoslashtirilgan 

kasb-hunar maktablarda imkoniyati cheklangan o‘quvchilarni kasb-hunarga tayyorlashga 

katta e’tibor berilmoqda.  Buning natijasida ixtisoslashtirilgan maktablarda musiqiy 

to‘garaklar tashkil qilinmoqda.  

Imkoniyati cheklangan aksariyat o‘quvchilarni uy ta’limida o‘qiganligini hisobga olgan 

holda, musiqiy to‘garaklar rahbarlari aynan  shu toifadagi shaxslar bilan ishlash tajribasi 

borligi, ta’lim jarayonida maqsadga erishishda qo‘l keladi. Lekin uy ta’limida o‘qib, 

ixtisoslashtirilgan kasb-hunar maktabida tahsil olayotgan imkoniyati cheklangan o‘quvchilar 

ko‘pi hozir kunda bo‘sh o‘zlashtiruvchi o‘quvchilar hisoblanadi. Tadqiqotlar  shuni 

ko‘rsatyaptiki, o‘quvchilar fanlarni o‘zlashtirish qiyinday, lekin xotiralar yaxshiligini hisobga 

olib ularni ijodiy qobiliyatlarini oshirishligi xaqida xulosaga keldik. 

Muammoni hal qilishning asosiy yo‘llaridan biri ta’lim jarayonida innovatsion 

pedagogik texnologiyalarga asoslangan alohida ta’lim ehtiyojiga ega o‘quvchilarda ijodiy 

qobiliyatni rivojlantirish va joriy etishdan iboratdir. 

Keyingi yillarda ta’lim tizimida, jumladan, imkoniyati cheklangan shaxlar uchun 

ixtisoslashtirilgan kasb-hunar maktablarida maxsus yordamga muhtoj imkoniyati 

cheklangan o‘quvchilarni o‘qishga, mehnat va ijodiy qobiliyatlarini rivojlantirishda kasb-

hunarga tayyorlash yuzasidan to‘plangan tajribalarni o‘rganish hamda  tahlil qilish  shuni 

ko‘rsatadiki, o‘qish, mehnat va kasb-hunar ta’limi  mazmunini takomillashtirishda 

o‘quvchilarning jismoniy yoki ruhiy rivojlanishidagi nuqsonlari va ularning qiziqishlari 

hisobga olinmaganligi, maxsus maktablarda, imkoniyati cheklangan shaxslar uchun 

ixtisoslashtirilgan kasb-hunar maktablarida ta’lim bo‘yicha ilmiy-nazariy, metodik va dars 

mashg‘ulotlariga o‘qitish metodlarini toifalash, ko‘zi ojiz va ko‘rish imkoniyati cheklangan 

o‘quvchilarni o‘qitish metodlari, tayanch harakatida nuqsoni bor imkoniyati cheklangan 

o‘quvchilar bilan ishlashda interfaol metodlar, kreativ yondashuvlarining yetarli darajada 

qo‘llanilmaganligi sababli maxsus yordamga muhtoj imkoniyati cheklangan o‘quvchilarda 

ta’lim va mehnat qadriyatlari va kasb-hunar haqida chuqur bilim, malaka va 

ko‘nikmalarning yetishmasligiga olib keldi. 

Alohida ta’lim ehtiyojiga ega o‘quvchilarda ijodiy qobiliyatni rivojlantirish,  ularni 

qiziqtirish ijodiy faoliyati oshirish hamda ushbu muammolari hal qilishda yangi adabiyotlar 

hozirda dolzarb bo‘lib kelmoqda. 

Shuni alohida ta’kidlash lozimki, bugungi kunda maxsus maktablarda maxsus 

yordamga muhtoj imkoniyati cheklangan o‘quvchilarni o‘qitishda ta’lim texnologiyalari 

o‘zgartirilmasa, u holda ularning bilim zaxirasi va qanday malakaga ega bo‘lishini tasavvur 

qilish mumkin.  

O‘quvchilar odatdagi texnologiyalarga qaraganda axborot kommunikatsion 

texnologiyalari yordamida bilimlarni 40-60 foizgacha tez va qisqa muddatda o‘zlashtiradi. 

Shu o‘rinda imkoniyati cheklangan o‘quvchilarga ijodiy qobiliyatni rivojlantirish va 

ularga ta’lim berishda biz quyidagi muommolarga duch kelamiz: 

- alohida ta’lim ehtiyojiga ega o‘quvchilarda ijodiy qobiliyatni rivojlantirish dolzarb 

pedagogik metodlar bo‘yicha o‘zbek tilida elektron darslik va metodik qo‘llanmalarning 

kamligi; 

- alohida ta’lim ehtiyojiga ega o‘quvchilarda ijodiy qobiliyatni rivojlantirishda 

o‘quvchilar shaxsining pedagogik-psixologik jihatdan yetarli darajada o‘rganilmaganligi;  

- maxsus maktablar ta’lim-tarbiya tizimining barcha bo‘g‘inlarida sobiq ittifoqdan 

olingan dasturlar asos bo‘lib, milliy qadriyatlarimizga,  ulardan foydalangan holda dastlabki 

mehnat ko‘nikmalarini shakllantirishga yetarlicha e’tibor berilmaganligi; 

 - alohida ta’lim ehtiyojiga ega o‘quvchilarda ijodiy qobiliyatni rivojlantirishning 

psixologik-pedagogik xususiyatlaridan kelib chiqqan holda ijodiy yondashilmaganligi; 

 -alohida ta’lim ehtiyojiga ega o‘quvchilarda ijodiy qobiliyatni rivojlantirishda ta’lim 

muassasalarda  texnikalar yetarli darajada emasligi; 

 -maxsus maktablar va ixtisoslashtirilgan kasb-hunar maktablari uchun masofaviy 

ta’lim tizimlarining yetarlicha yaratilmaganligi; 

 -alohida ta’lim ehtiyojiga ega o‘quvchilarda ijodiy qobiliyatni rivojlantirishga doir 

pedagogik diagnostik ishlar bo‘yicha o‘quv qo‘llanmalar, uslubiy ko‘rsatmalar kamligi;  

- dars mashg‘ulotlarida  o‘qituvchi tomonidan kreativ yondashish kamligi;    

-alohida ta’lim ehtiyojiga ega o‘quvchilarda ijodiy qobiliyatni rivojlantirishga doir 

tajriba sinov ishlari yuzasidan  Respublikamizda maxsus ilmiy tadqiqot ishlarining yo‘qligi 

bilan ham belgilanadi. 

Endilikda imkoniyati cheklangan shaxslar uchun ixtisoslashtirilgan ta’lim  

muassasalaridagi sharoit tubdan o‘zgarib bormoqda. Biroq bu faoliyatni, muayyan 

natijalarga olib keluvchi jarayonlarni ilmiy asosda maxsus tashkil etish zarur. Hozirda 

o‘quvchilarni kasb-hunarga tayyorlashni ularning qiziqishlari bilan bog‘lab olib borish 

zarurati yuzaga keldi.  

 Bu muammolarni hal etishda hamda ta’lim muassasalarda alohida ta’lim ehtiyojiga 

ega o‘quvchilarda ijodiy qobiliyatni rivojlantirish metodlarini ishlab chiqish va uning maxsus 

yordamga muhtoj o‘quvchilarga mos pedagogik, psixologik va metodik jihatlarini hisobga 

olish lozim. 

